
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համա​պա​տասխան` Հա​​յաս​տա​նի Հանրապետության կառավարությունը   

ո ր ո շ ու մ   է.

1. Հայաստանի Հանրապետության 2015 թվականի պետական բյուջեի մասին Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հան​րա​​պե​տու​թ​յան կառավարութ​յան 2014 թվականի դեկ​տեմ​բերի 18-ի «Հայաստանի Հան​րապետության 2015 թվականի պետական բյուջեի կա​տա​րումն ապա​հովող միջոցառումների մասին» N 1515-Ն որոշ​​ման մեջ կատարել փոփո​խություններ և լրացում՝ համա​ձայն NN 1, 2, 3 և 4 հավել​ված​նե​րի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

Հայաստանի Հանրապետության 2015 թվականի պետական բյուջեում վերաբաշխում, Հա​յաս​տանի Հանրապետության կառա​վա​րու​թյան 2014 թվականի դեկտեմբերի 18-ի N 1515-Ն որոշ​ման մեջ փոփոխություններ և լրացում կա​տա​րելու մասին» ՀՀ կառավարության որոշման նախագծի

1. Անհրաժեշտությունը
Սույն նախագծի ընդունման անհրաժեշտությունը պայմանավորված է ՀՀ 2015 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարմամբ: Մասնավորապես. վերահաշվարկը կատարվել է, հիմք ընդունելով ՀՀ կառավարության 2014թ. դեկտեմբերի 18-ի N1515-Ն որոշման 7.2-րդ և 24-րդ կետերով տրված հանձնարարականների համաձայն ՀՀ կրթության և գիտության նախարարության, ՀՀ մարզպետարանների, Երևանի քաղաքապետարանի կողմից ներկայացված տվյալները (նշված որոշմամբ պահանջվում էր ՀՀ ֆինանսների նախարարություն ներկայացնել տվյալներ 2015թ. հունվարի 1-ի դրությամբ և 2015/2016 ուսումնական տարվա սկզբում հանրակրթական դպրոցների աշակերտների թվի (ներառյալ նախադպրոցական և ներառական կրթության մեջ ընդգրկված երեխաները), ինչպես նաև հատուկ հանրակրթական ուսումնական հաստատությունների սովորողների թվի վերաբերյալ):

2. Ընթացիկ իրավիճակը և խնդիրները 

Վերահաշվարկի արդյունքում հանրակրթական դպրոցներում սովորողների միջին տարեկան թվաքանակը կազմել է 343.5 հազար` ՀՀ 2015թ. հաստատված պետական բյուջեի հաշվարկներում կիրառված 349.0 հազարի դիմաց, կամ` սովորողների թվաքանակի նվազումը կազմել է 5.5 հազար : Սովորողների թվաքանակի նվազմամբ պայմանավորված` հանրակրթական դպրոցների գծով ՀՀ 2015թ. պետական բյուջեով նախատեսված հատկացումներից սպասվող տնտեսումը կազմում  է 724,102.0 հազ.դրամ:

Ներառական կրթության գծով ծախսերն ավելացել են 215,194.4 հազ. դրամով, պայմանավորված 2015թ. սեպտեմբերին ներառական կրթություն իրականացնող դպրոցների թվի 22-ով ավելացմամբ (որից` 7-ը՝ Երևանի քաղաքապետարանի, 13-ը՝ ՀՀ Արմավիրի և 2-ը՝ ՀՀ Շիրակի մարզպետարանների ենթակայության դպրոցներ) և երեխաների թվաքանակների փոփոխությամբ:  

Սովորողների թվաքանակի փոփոխությամբ պայմանավորված` վերահաշվարկ է կատարվել նաև նախադպրոցական կրթության, հատուկ կրթության, մասնագիտացված հանրակրթական ուսուցման, երեկոյան ուսուցման, հանրակրթական դպրոցների մանկավարժներին և դպրոցահասակ երեխաներին տրանսպորտային ծառայությունների մատուցման և դպրոցահասակ երեխաներին սննդով ապահովման գծով ծախսերում: 

Միջին մասնագիտական կրթության գծով ՀՀ կրթության և գիտության և ՀՀ մշակույթի նախարարություններին նախատեսված ծախսերը վերահաշվարկի արդյունքում նվազել են, համապատասխանաբար` 400,000.0 և 437.6 հազ.դրամով: 

Արդյունքում, սովորողների թվաքանակների փոփոխություններով պայմանավորված, կրթական հաստատությունների գծով նախատեսված ծախսերում կատարված վերահաշվարկի հիման  վրա Նախագծով առաջարկվում է 1,040,979.7 հազ.դրամ ուղղել ՀՀ 2015թ. պետական բյուջեով նախատեսված ՀՀ կառավարության պահուստային ֆոնդ:

3. Տվյալ բնագավառում իրականացվող քաղաքականությունը.

 Նախագիծը չի նա​խա​տե​սում տվյալ բնագավառում իրականացվող գործող քաղաքականության փոփոխութ​յուն:

4. Կարգավորման նպատակը և բնույթը. 

ՀՀ 2015 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարում` պայմանավորված սովորողների թվաքանակների փոփոխություններով և արդյունքում՝ միջծրագրային վերաբաշխման եղանակով բյուջետային հատկացումների ազատվող միջոցների ուղղում ՀՀ 2015թ. պետական բյուջեով նախատեսված ՀՀ կառավարության պահուստային ֆոնդ : 

5. Նախագծի մշակման գործընթացում ներգրավված ինստիտուտները և անձինք. Նա​​խագիծը մշակվել է ՀՀ ֆինանսների նախարարության կողմից՝ ՀՀ կրթության և գիտության նախարարության, ՀՀ մարզպետարանների, Երևանի քաղաքապետարանի կողմից տրամադրված ցուցանիշների հիման վրա և Նախագծի մշակման գործ​​​​​ընթացում այլ ինստիտուտներ և անձինք չեն ներգրավվել: Հասարակությունը Նա​խագծի մշակմանը նույնպես չի մասնակցել:
6. Ակնկալվող արդյունքը. 

ՀՀ 2015թ. պետական բյուջեի հաշվարկներում կիրառվածի նկատմամբ 2015 թվականի ընթացքում սովորողների թվաքանակների փոփոխություններով պայմանավորված` ՀՀ 2015 թվականի պետական բյուջեով կրթության ոլորտի գծով նախատեսված ծախսերի ճշտում:

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունումը ինչպես պետական բյուջեի, այնպես էլ հա​մայնք​ների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացումների ան​հրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հան​րապետության 2015 թվականի պետական բյուջեի մասին» ՀՀ օրենքը, «Հայաստանի Հանրապետության բյուջետային համակարգի մասին» ՀՀ օրենքը, ՀՀ կառավարության 2014 թվականի դեկտեմբերի 18-ի N 1515-Ն որոշումը:
